
Ájnas diedo
dunji gut ájgo
jienastit
Válggabiejvve l ragátmáno 8. biejve. 
Mujte duodastusáv.

Lulesamisk / Julevsámegiellaj 

valg.no

Stuorradigge- ja  
sámediggeválga 2025

Juohkka jage válljip sijájt gudi mijájt galggi Stuorradikken åvdåstit.  
Stuorradikke ájnnasamos dahkamusá li lágajt mierredit, stáhta budsjehtav 
mierredit ja ráddidusáv stivrrit.

Sámedigge l sámij álmmukválljiduvvam parlamænnta Vuonan ja
iesjrádálasj álmmukválljiduvvam orgádna. Sámediggeválga birra lågå 
ienebut dáppe: sametinget.no.

Dán girjátjin gávna diedojt stuorradiggeválga birra ja gåktu jienasta.

Mujte duodastusáv gå ájgo jienastit
Galga duodastusáv vuosedit gå ájgo jienastit. Duodastusán galggá namma, 
riegádimbiejvve ja gåvvå. Dat máhttá liehket duola dagu pássa, nasjåvnålasj 
ID-kårttå, vuodjemkårttå jali báŋŋkakårttå gåvåjn.

Jus la nágin institusjåvnån dagu skihppijsijdan, skihppijvieson jali  
giddagisán, de nágin bargge máhttá duodastit dån la dån. De galggá 
bargge ietjas duodastit.

Jienastimbiejvve l ragátmáno 8. biejvve 2025.
Moatten suohkanin besa aj jienastit sådnåbiejve ragátmáno 7. biejve.  
Besa árabut jienastit akta ber gånnå lándan bårggemáno 11. biejves 
gitta ragátmáno 5. bæjvváj. Mujte duodastusáv.

Goassa ja gånnå besa jienastit?
Besa árabut jienastit mánnodagá bårggemáno 11. biejve rájes gitta 
bierjjedagá ragátmáno 5. bæjvváj vájku makkir suohkanin.

Válggabiejven hæhttu jienastit dan suohkanin gånnå lidji álmmuklåhkuj 
tjáleduvvam biehtsemáno 30. biejve 2025. Besa jienastit vájku makkir 
válggahuodnahin suohkanin.

Ij dunji hieba jienastit árabut jienastime ájggudagán jalik válggabiejven?  
De máhtá ietjat suohkanis ánodit árabut jienastit snjilltjamáno 1. biejve rájes.

Besa aj ålggorijkas jienastit snjilltjamáno 1. biejve rájes gitta bårggemáno 
29. bæjvváj.

Guhtimuttja bessi jienastit?
Besa stuorradiggeválgajda jienastit jus: 

• la vuonarijka viesát

• dævddám la 18 jage åvddål 2025 nåhkå

• le, jali læhkám la, álmmuklåhkuj tjáleduvvam
Vuonarijkan åro.

Dáppe gávna gåggu jienastit: valglokaler.no

Návti ietjat sijddasuohkanin jienasta

Válde jienastimlistav mav sidá adnet.

Máhtsasta jienastimlistav belludaknamájn 
sisi ja sajijn gånnå stiempeldahttá ålgus 
– de ij aktak vuojne majt jienasta.
Jienastimlista birra ij galga konvoluhtta jali
ietjá gåbtjås.

Maná válgabarggáj váj sån jienastimlistav 
stiemmpelasstá. Dát la ájnas váj 
jienastimlissta galggá dåhkkiduvvat.

Bieja jienastimlistav jienastimlihttáj.

Návti ietjat suohkana ålggolin jienasta
Jus ietjat suohkana ålggolin jienasta, de oattjo jienastimlistav majn li daj 
politihkalasj belludagáj namá ma oadtjun binnemusát 5000 jiena lándav 
miehtáj åvdep stuorradiggeválgaj bále, jali ma åvdep stuorradiggeválga 
rájes li registrieriduvvam. Galga ruossistit makkir belludagáv ájgo jienastit. 
Jienastimlistan ælla belludagáj kandidáhtaj namá.

Jus dat belludahka masi ájgo jienastit ij jienastimlistan tjuottjo, de besa 
belludagá jali juohkusa namáv dåhku tjállet.

Jiedna de duv sijddasuohkanij sáddiduvvá váj dåppe dav låhki.

Jus la skibás jali sáhttusin, diededa suohkanij, de besa sijdan árabut 
jienastit. Åhtsåmájggemierre bessat sijdan jienastit la duorastagá  
ragátmáno 4. biejve kloahkka 12.

Dárbaha gus viehkev jienastimhuodnahin?
Gatjáda nágin válggabargges jus dujna li gatjálvisá jali viehkev dárbaha gå 
ájgo jienastit. Válggabargge e besa majdik aktasik tsuvkket.

Jus dujna l muhtem doajmmahieredibme man diehti i buvte aktu jienastit, 
de la dujna riektá væhkkáj. Máhtá viehkev oadtjot nágin válggabargges, jali 
soames iehtjádis gev iesj vállji.

Diedo jienastimrievtesvuoda birra
Juohkkahasj gænna l jienastimriektá oadtju diedojt Válggadirektoráhtas. 
Dåppe oattjo duodastusáv dujna l jienastimriektá. Dåppe aj tjuodtju gåggu 
ja goassa besa jienastit válggabiejven, ja ietjá guoskavasj diedo.

Diedo duv digitála poasstakássaj jali Altinnaj sáddiduvvi. Jus diededam la 
digitála diedojt i lágeda almulasj ásadusájs, jali illa ID-pårtåv 18 mánnuj 
adnám, de diedojt páhppárin oattjo.

Gatjáda suohkanis jus illa diedov oadtjum, jali jus illa sihkar le gus dujna 
jienastimriektá.

Åvdebut sáddiduvvin válggakårtå divna jienastiddjijda. Dát årnik la dálla 
hiejteduvvam. Stuorradiggeválga 2025 rájes e válggakårtå jienastiddjijda 
sáddiduvá. Dárbaha dåssju duodastusáv jienastittjat.

Ienep diedojt gávna dáppe: valg.no

Gudi válljiduvvi?
Stuorradiggeválgan válljiduvvi 169 ájrrasa Stuorradiggáj 19 válggabijrajs. 
150 ájrrasa válljiduvvi njuolgga válggabijrajs.  
Duodden válljiduvvi 19 dássedimmandáhta, akta juohkka válggabijras.

Gå stuorradiggeválgajn jienasta, de la fáron mierredime gudi dá 169 ájrrasa 
galggi liehket.

Tjiegos válga
Válgga l tjiegos. Dat merkaj aktu galga jienastimlistav válljit ja dav  
máhtsastit, ij aktak galga gæhttjat mav jienasta. Tjiegos válga baktu  
besa javllat majt miejnni váni ballamis iehtjáda galggi oadtjot diehtet majt 
la jienastam. 

Almoduvvam Válggadirektoráhtas jagen 2025. 
Girjásj la almoduvvam girjjedárogiellaj, ådådárogiellaj, sáme gielajda, ja lågev ietjá gielajda.

Jus sidá ienebut diehtet válga birra, gehtja valg.no

valg.no

Skænni QR-kåvdåv jus sidá girjátjav ietjá giellaj låhkåt.


